
სასწავლო-კვლევითი კონფერენციის 

დებულება 
 

ა(ა)იპ მოსწავლე-ახალგაზრდობის ეროვნული სასახლე (შემდგომში - სასახლე), შესაბამისი 

პარტნიორი ორგანიზაციის/ორგანიზაციების მხარდაჭერით,  მდგრადი განვითარების 

მიზნების მიღწევის ხელშეწყობისა და თანამედროვე გლობალური პრობლემური საკითხების 

გადაჭრისათვის, ასევე, არაფორმალური საგანმანათლებლო აქტივობებში ჩართულობის 

გაზრდის მიზნით, ატარებს სასწავლო-კვლევით კონფერენციას (შემდგომში - კონფერენცია).  

 

მუხლი 1. კონფერენციის მიზანი 

კონფერენციის მიზანია:  

1.1. მოსწავლე-ახალგაზრდებში განათლების ხელშეწყობა; 

1.2. მდგრადი განვითარების მიზნების მიღწევის ხელშეწყობა; 

1.3. მიღებული ცოდნის გამყარების, დამოუკიდებელი მუშაობისა და ინფორმაციის სინთეზის 

უნარების განვითარება;  

1.3. მოსწავლე-ახალგაზრდების ინტერესის გაძლიერება მეცნიერების სხვადასხვა დარგის 

დასაუფლებლად;  

1.4. სამეცნიერო, საკვლევი ხასიათის ექსპერიმენტების, გამოგონებების, საინჟინრო 

მოდელებისა და ნიმუშების დამზადების ჩვევების განვითარება;  

1.5. მოსწავლე-ახალგაზრდებში შემოქმედებითობის, კვლევის, საჯარო გამოსვლისა და 

პრეზენტაციის უნარების განვითარებას; 

 

მუხლი 2. კონფერენციის მართვა და ძირითადი წესები 

 

2.1. კონფერენცია ტარდება ქართულ ენაზე; 

2.2. კონფერენციის ჩატარების მიზნით ეროვნული სასახლის დირექტორი, შესაბამისი 

ბრძანებით  ამტკიცებს კონფერენციის საორგანიზაციო, შემფასებელ და სააპელაციო 

კომისიებს.  

2.3. კონფერენციის გამართულად ჩატარებას უზრუნველყოფს საორგანიზაციო კომისია, 

რომელიც უფლებამოსილია შეაფასოს მიღებული ნაშრომთა შესაბამისობა ამ დებულებით 

განსაზღვრულ წესებთან, კრიტერიუმებთან თანხვედრა და უზრუნველყოს წარმოდგენილი 

ნაშრომთა კოდირება(იხ.დანართი N1). 

2.4. კონფერენციის შემფასებელი კომისია უზრუნველყოფს ნაშრომთა შეფასებას ამ 

დებულებისა და დანართი N 2-ით გაწერილი კრიტერიუმების შესაბამისად. 

2.5. კონფერენციის სააპელაციო კომისია განიხილავს სააპელაციო საჩივრებს და ამზადებს 

არგუმენტირებულ დასკვნას ამ დებულებით განსაზღვრული წესების შესაბამისად. 

2.6. კონფერენციაში მონაწილეობა შეუძლია 12-18 წლის ნებისმიერ ახალგაზრდას.  

 

მუხლი 3. კონფერენციის ეტაპები და ვადები  

3.1 კონფერენცია ტარდება  3  ეტაპად:  

3.1.1. კონფერენციის პირველი ეტაპის დაწყების/დასრულების თარიღს განსაზღვრავს 

სასახლის დირექტორი  შესაბამისი ბრძანების საფუძველზე. კონფერენციის პირველი ეტაპი 

გულისხმობს ნაშრომის მიღებას, შეფასებას, მონაწილეებისათვის შედეგების შესახებ 

ინფორმაციის მიწოდებასა და აპელაციას. 



3.1.2 კონფერენციის მეორე ეტაპის დაწყების/დასრულების თარიღს განსაზღვრავს სასახლის 

დირექტორი შესაბამისი ბრძანების საფუძველზე. სასახლის გადაწყვეტილების საფუძველზე, 

მეორე ეტაპზე გადასული მონაწილეები ნაშრომის შესახებ შესაბამის პრეზენტაციას 

გააკეთებენ დისტანციურად ან სასახლეში დამოუკიდებელი კომისიის წინაშე.  

3.1.3. კონფერენციის მესამე ეტაპის დაწყების/დასრულების თარიღს განსაზღვრავს სასახლის 

დირექტორი შესაბამისი ბრძანების საფუძველზე. მესამე ეტაპი გულისხმობს მონაწილეთა 

დაჯილდოებას თითოეულ სექციაში პირველი და მეორე ადგილის მფლობელებისთვის, 

ასეთის არსებობის შემთხვევაში. 

 

მუხლი 4. მოთხოვნები საკონფერენციო ნაშრომისადმი  

4.1. ეროვნული სასახლის დირექტორის ბრძანების საფუძველზე ყოველწლიურად 

დამტკიცდება საკონფერენციო თემატიკა. 

4.2. საკონფერენციო ნაშრომის მომზადება მოიცავს ავტორის მიერ შესაბამისი სექციის 

მიხედვით ნაშრომის შერჩევას, ხელმძღვანელთან კონსულტაციებსა და/ან დამოუკიდებელ 

მუშაობას, განსახილველ საკითხთან დაკავშირებული ინფორმაციის მოძიებას.  

4.3. ნაშრომი აუცილებელია ეხმიანებოდეს მდგრადი განვითარების 17 მიზანს(იხ.დანართი 

N3), რომლებზეც თანხმდება გაეროს ყველა წევრი ქვეყანა უკეთესი და უფრო მდგრადი 

მომავლის მისაღწევად.  

4.4. კონფერენციაზე წარმოდგენილი ნაშრომი ან/და აპელაცია იგზავნება ეროვნული სასახლის 

დირექტორის მიერ განსაზღვრულ მისამართზე. 

4.5. კონფერენციაზე წარდგენილი ნაშრომი ჩაითვლება მიღებულად სარეგისტრაციო ფორმის 

სათანადოდ შევსების, გაგზავნისა და მონაწილის მიერ მითითებული ელექტონულ ფოსტაზე 

მიღებული დამადასტურებელი შეტყობინების შემდეგ.  

4.6. კონფერენციაზე წარდგენილ ნაშრომს შესაძლებელია ჰყავდეს ერთი ან ორი ავტორი. ორი 

ავტორის არსებობის შემთხვევაში, ნაშრომში გამოკვეთილი უნდა იყოს თითოეული ავტორის 

თანამონაწილეობის როლი.  

 

 

მუხლი 5. კონფერენციაში ნაშრომთა შერჩევისა და შეფასების პროცედურა.  

5.1. კონფერენციაში მონაწილეობის მსურველის მიერ გამოგზავნილ ნაშრომს ამოწმებს 

საორგანიზაციო კომისია. ნაშრომის განსაზღვრულ წესებთან, კრიტერიუმებთან თანხვედრის 

დადასტურების შემდეგ, საორგანიზაციო კომისია უზრუნველყოს წარმოდგენილ ნაშრომთა 

კოდირებას (იხ.დანართი N 2).  

5.2. კონფერენციაზე წარმოდგენილი ნაშრომები  შეფასდება შემფასებელი კომისიის მიერ, ამ 

დებულებისა და დანართი N 1-ით განსაზღვრული წესების შესაბამისად.  

5.3. კონფერენციაზე წარმოდგენილი ავტორთა ნაშრომები, პირველ ეტაპზე შეფასდება 

არაუმეტეს 60 ქულით. კონფერენციის მეორე ეტაპზე დაიშვება 50-60 ქულით შეფასებული 

ნაშრომები.  

5.4. მეორე ეტაპზე ნაშრომების პრეზენტაცია წარედგინება შემფასებელს კომისიას 

(კონფერენციის საორგანიზაციო კომისიის გადაწყვეტილების შესაბამისად დასაშვებია 

ონლაინ ფორმატი).   

5.5. მეორე ეტაპზე გადასული  ნაშრომების  მაქსიმალური შეფასება განისაზღვრება 40 ქულით.  



5.6. ავტორ(ებ)ი, რომლებიც მიიღებს/მიიღებენ ყველაზე მაღალ შეფასებას პირველ და მეორე 

ეტაპზე ერთად, გახდებიან შესაბამის სექციაში პირველი და მეორე ადგილის მფლობელები. 

სექციას შესაძლებელია არ ჰყავდეს პირველი ან/და მეორე ადგილის მფლობელი.  

5.7. პირველი ადგილისათვის მონაწილის ნაშრომის განსახილველად, მან უნდა დააგროვოს 

არანაკლებ 90 ქულა ორივე ეტაპზე ერთან, ხოლო მეორე ადგილისათვის- არანაკლებ 70 ქულა. 

5.8. სექციაში საუკეთესო ნაშრომების ავტორები დაჯილდოვდებიან სექციიდან ერთი 

პირველი და ერთი მეორე ხარისხის დიპლომებით. მეორე ეტაპის სხვა მონაწილეებს 

გადაეცემათ სიგელები.  

5.9. კონფერენციის შემფასებელი კომისიის წარდგინებისა და სასახლის დირექტორის 

გადაწყვეტილების საფუძველზე შესაძლებელია დამატებით სიგელებისა და ჯილდოების 

გაცემა. 

5.10. ეროვნული სასახლე  კონფერენციის შეფასების შედეგად მიღებულ ქულებს მონაწილეებს 

გაუგზავნის მათ მიერ რეგისტაციისას მიღებულ ელექტრონულ ფოსტაზე.  

5.11.ეროვნული სასახლე უფლებამოსილია, კონფერენციის მონაწილეებთან 

კომუნიკაციისათვის,  აირჩიოს შეტყობინების სხვადასხვა ფორმები, მათ შორის, გამოაქვეყნოს 

მიღებული გულები ოფიციალურ ციფრულ პლატფორმაზე. 

 

 

მუხლი 6. ნაშრომის შეფასების კრიტერიუმები.  

6.1 მიღებულ ნაშრომთა განსაზღვრულ წესებთან, კრიტერიუმებთან თანხვედრას და 

წარმოდგენილ ნაშრომთა კოდირებას უზრუნველყოფს კონფერენციის საორგანიზაციო 

კომისია.  

6.2. კონფერენციაზე წარმოდგენილი ნაშრომი  პირველ ტურში ფასდება   შემდეგი 

კრიტერიუმებით: 

6.2.1. ნაშრომი ეხმიანება მდგრადი განვითარების მიზნებს. 

6.2.2. ნაშრომის ორიგინალურობა, კვლევის/გამოგონების/სიახლის არსებობა;  

6.2.3. ნაშრომთან დაკავშირებული ფაქტობრივი  მასალის ანალიზი, პრობლემის ხედვა, 

გადაჭრის გზები; 

6.2.4. ნაშრომის ენობრივი, ტექნიკური და სტილისტური გამართულობა. 

6.3. კონფერენციაზე წარმოდგენილი ნაშრომი მეორე ტურში ფასდება შემდეგი 

კრიტერიუმებით: 

6.3.1. პრეზენტაციის წარდგენა/ანალი, შეკითხვებზე ამომწურავი და არგუმენტირებული 

პასუხების, მსჯელობისა და დასკვნების უნარი; 

6.3.2. პრეზენტაციის ვიზუალურ-ტექნიკური და სტილისტური გამართულობა; 

6.4. ნაშრომი არ განიხილება და არ შეფასდება: 

6.4.1 ნაშრომის არასწორ სექციაში გაგზავნის ან სექციის არ მითითების შემთხვევაში ნაშრომი 

არ განიხილება;  

6.4.2 თუ ნაშრომი არ აკმაყოფილებს დებულებით გათვალისწინებულ მოთხოვნებს;  

6.4.3 პლაგიატი პუბლიკაციებიდან, სახელმძღვანელოებიდან ან ინტერნეტ საიტებიდან; 

6.4.4 წინა ან/და სხვა კონფერენციებში უკვე დამუშავებული ნაშრომები;  

6.4.5. თუ ნაშრომის შინაარსი არ ემთხვევა კონფერენციის დადგენილ თემატიკას.  

 

 

 



მუხლი 7. აპელაცია.  

7.1. კონფერენციაზე წარმოდგენილი ნაშრომების ქულების შეტყობინების/გამოქვეყნების 

შემდეგ, ავტორებს არგუმენტირებული (წერილობითი) აპელაციისთვის ეძლევათ 5 (სამუშაო) 

დღე. აპელაციის გადაგზავნა ხდება ეროვნული სასახლის დირექტორის მიერ განსაზღვრულ 

მისამართზე.  

7.2. სააპელაციო კომისიის დასკვნის საფუძველზე, შესაძლებელია თავდაპირველად 

მიღებული შეფასების როგორც გაზრდა, ისე შემცირება.  

7.3. სააპელაციო კომისია ვალდებულია აპელაციების მიღების დასრულებიდან 5 (სამუშაო) 

დღის განმავლობაში პასუხი გასცეს სადავო ნაშრომის ავტორს.  

 

მუხლი 8. კონფერენციის სექციები  

8.1. კონფერენციის სექციები:  

8.1.1. ქართული/მსოფლიო ენათმეცნიერება და ლიტერატურა;  

8.1.2. მათემატიკა და თანამედროვე ტექნოლოგიები (ინფორმატიკა, რობოტიკა);  

8.1.3. ისტორია და ეთნოლოგია;  

8.1.4. გეოგრაფია და ტურიზმი;  

8.1.5. ქიმია 

8.1.6. ბიოლოგია;  

8.1.7. ფიზიკა და ასტრონომია;  

8.1.8. საინჟინრო გრაფიკა, არქიტექტურა და ინჟინერია  (გემთმშენებლობა, ავიამოდელირება, 

რადიოელექტრონიკა და სხვა);  

8.1.9. სამართალმცოდნეობა და საერთაშორისო ურთიერთობები; 

8.1.10. ფსიქოლოგია და სოციოლოგია; 

8.1.11. სამოქალაქო განათლება 

8.2. სასახლის დირექტორის ბრძანების საფუძველზე შესაძლებელია დაშვებულ იქნეს ან/და 

გაუქმდეს დამატებითი სექციები. 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 
 

დანართი N 1 

სასწავლო-კვლევითი კონფერენციაზე ნაშრომის წარდგენის წესი: 

 

1. ნაშრომი შესრულებული უნდა იყოს ქართულ ენაზე; 

2. პირველ ეტაპზე წარდგენილი ნაშრომის მოცულობა 5-15 გვერდი, A4 ფორმატი, 

ილუსტრაციების გარეშე, მხოლოდ PDF ფორმატში, შრიფტი: Sylfaen ან Calibri , ზომა: 

სათაური - 12, გამუქებული და სწორი; ნაშრომის ტექსტი - 11 და სწორი; სტრიქონებს 

შორის დაშორება - 1.5; სათაურსა და ტექსტს შორის დაშორება - 2 სტრიქონი; ტექსტის 

კიდეები გასწორებული ორივე მხარეს. 

3. სავალდებულოა ნაშრომს თან ერთვოდეს ბიბლიოგრაფია, (გამოყენებული მინიმუმ 2 

წყარო). 

4. მეორე ეტაპზე წარდგენილი ნაშრომის პრეზენტაცია (Microsoft PowerPoint, 

ილუსტრაციებით, ნახაზებით, ნახატებით და სხვ), 5-10 გვერდი; 

5. ნაშრომი არ უნდა შეიცავდეს რეცენზიას, მოსწავლის/პედაგოგის პირად მონაცემებს. 

6. კონფერენციაში მონაწილეობის მიღების მსურველი რეგისტრირდება მხოლოდ 

ონლაინ, სარეგისტრაციო ფორმის საშუალებით. 

7. პლაგიატის შემთხვევაში ნაშრომი არ განიხილება 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

დანართი №2 

 

სასწავლო-კვლევითი კონფერენციის ნაშრომის შეფასების კრიტერიუმები  

 

სასწავლო-კვლევითი კონფერენციაზე წარმოდგენილ ნამუშევართა შემფასებლების 

დასახმარებლად:  

1. ნაშრომი პირველ ეტაპზე ფასდება შემფასებელი კომისიის მიერ არაუმეტეს 60 ქულით 

• ნაშრომი ეხმიანება მდგრადი განვითარების მიზნებს - არაუმტეტეს 15 ქულა; 

• ნაშრომის ორიგინალურობა, კვლევის/გამოგონების/სიახლის არსებობა- 

არაუმეტეს 20 ქულა  

• ნაშრომთან დაკავშირებული ფაქტობრივი  მასალის ანალიზი, პრობლემის ხედვა, 

გადაჭრის გზები- არაუმეტეს 20 ქულა 

• ნაშრომის ენობრივი, ტექნიკური და სტილისტური გამართულობა-  

არაუმეტეს 5 ქულა 

 

2. ნაშრომი მეორე ეტაპზე ფასდება შემფასებელი კომისიის მიერ არაუმეტეს 40 ქულით, 

შემდეგი სახით: 

• პრეზენტაციის წარდგენა/ანალი, შეკითხვებზე ამომწურავი და არგუმენტირებული 

პასუხების, მსჯელობისა და დასკვნების უნარი - არაუმეტეს 30 ქულა; 

• პრეზენტაციის ვიზუალურ-ტექნიკური და სტილისტური გამართულობა-  

არაუმეტეს 10 ქულა; 

 

 

 

 

დანართი №3 

 

მდგრადი განვითარების მიზნები 17 მიზნისა და 169 ინდიკატორის ნაკრებია, რომლებზეც 

თანხმდება გაეროს ყველა წევრი ქვეყანა უკეთესი და უფრო მდგრადი მომავლის მისაღწევად. 

დეტალური ინფორმაციის მისაღებად ეწვიეთ ბმულს: 

https://sdg.gov.ge/intro 

  

 

 
 

 

  


